
  
  

भारत-AI इंपैक्ट समिट 2026

चर्चा में क्यों?

इलेक्ट्रॉनिक्स और सूचना प्रौद्योगिकी मंत्रालय (MeitY) ने भारत-AI इम्पैक्ट समिट 2026 की पहल और लोगो का अनावरण किया है, जिसका आयोजन
भारत में किया जाएगा।

मुख्य बिंदु

समिट के बारे में: 
यह समिट 19 से 20 फरवरी 2026 को भारत मंडपम, नई दिल्ली में आयोजित किया जाएगा और इसमें वैश्विक नेता, नीति-निर्माता,
शोधकर्त्ता तथा नवप्रवर्तक शामिल होंगे।
यह समिट, जो किसी ग्लोबल साउथ देश द्वारा आयोजित किया जाने वाला पहला समिट है, मानव, ग्रह और प्रगति पर केंद्रित होगा।
 AI की परिवर्तनकारी क्षमता पर ध्यान देते हुए, समिट में सात विषयगत चक्रो ंके माध्यम से वैश्विक AI चुनौतियों और अवसरों पर चर्चा
की जाएगी।

आधिकारिक लोगो और मुख्य प्रतीक: 
समिट का आधिकारिक लोगो अशोक चक्र से प्रेरित है, जो भारत के नैतिक शासन और संवैधानिक मूल्यों का प्रतीक है।
इस मुख्य प्रतीक से न्यूरल नेटवर्क की किरणे ंबाहर की ओर फैलती हैं, जो उद्योगों, भाषाओं और क्षेत्रों में AI के परिवर्तनकारी
प्रभाव का प्रतिनिधित्व करती हैं, जो विभाजन को पाटने तथा समावेशी प्रगति को बढ़ावा देने में मदद करती हैं।

प्रमुख पहलें:
AI पिच फेस्ट (UDAAN):

यह वैश्विक AI स्टार्टअप्स को प्रदर्शित करने के लिये एक मंच है, जिसमें भारत के टियर 2 और टियर 3 शहरों के उद्यमों पर
विशेष ज़ोर दिया जाएगा, जिनमें महिलाओं तथा दिव्यांग परिवर्तनकर्त्ताओं द्वारा संचालित उद्यम भी शामिल होंगे।

IndiaAI डेटा और AI लैब्स: 
30 IndiaAI डेटा और AI लैब्स लॉन्च की जा चुकी हैं, जो 570-लैब नेटवर्क के प्रारंभिक चरण का प्रतीक हैं। 
ये लैब्स फ्यूचर स्किल्स पहल के अंतर्गत आधारभूत AI और डेटा प्रशिक्षण प्रदान करेंगी, विशेष रूप से टियर 2 तथा टियर
3 शहरों में AI एवं डेटा एनोटेशन में कौशल विकास पर केंद्रित होंगी।

IndiaAI फेलोशिप प्रोग्राम: 
इस प्रोग्राम का विस्तार कर 13,500 विद्यार्थियों को समर्थन देने का लक्ष्य रखा गया है, जिसमें इंजीनियरिंग, चिकित्सा,
कानून, वाणिज्य और लिबरल आर्ट्स जैसे विविध विषयों के छात्रों पर विशेष ज़ोर दिया गया है।

